
16.  Apakah  peranan  Koridor  Utara  dalam  pembangunan  aktiviti
perindustrian di Negeri Pulau Pinang?

MENJAWAB BAGI PIHAK Y.A.B. KETUA MENTERI

16.  Pihak Berkuasa Pelaksanaan Koridor  Utara  (NCIA)  berperanan
untuk  memacu  evolusi  pembangunan  Wilayah  Ekonomi  Utara
(NCER) ke arah menjadi rantau ekonomi bertaraf dunia, dengan
memangkin  dan  melaksanakan  program-program  berteraskan
pembangunan nilai  tambah dalam tiga (3) sektor industri  utama
iaitu  Sektor  Pembuatan,  Sektor  Pertanian  &  Industri  Bio  dan
Sektor  Perkhidmatan  (subsector untuk  sektor  perkhidmatan
termasuk  pelancongan,  logistik  dan  perhubungan  serta
perkhidmatan perniagaan global (GBS).

Negeri  Pulau  Pinang  telah  memainkan  peranan  sebagai
pemangkin  pertumbuhan  ekonomi  kepada  negeri-negeri  lain  di
NCER  dan  sememangnya  sudah  terkenal  melalui  zon
perindustrian  Bayan  Lepas  dan  Perai.  Pihak  NCIA  juga  telah
melaksanakan  pelbagai  program  dan  inisiatif  di  Pulau  Pinang
untuk  menarik  pelabur  di  negeri  ini  dan  NCER.  Pelaburan
kumulatif  sejak  10  tahun lalu  yang  berjaya  di  bawa  masuk  ke
Pulau Pinang oleh NCIA telah mencecah RM51.6 juta yang mana
sektor  pembuatan  telah  menyumbang  sebanyak  57%,  sektor
perkhidmatan sebanyak 42% dan sektor pertanian dan Industri-
bio sebanyak 1% daripada jumlah pelaburan.

NCIA  juga  turut  membantu  Kerajaan  Negeri  mempromosikan
Pulau Pinang sebagai Pusat Pelancongan Perubatan di Rantau
Asia. Dalam pada itu, pihak NCIA juga telah bekerjasama dengan
syarikat  swasta  untuk  merealisasikan  rancangan  bagi
menubuhkan hab automotif iaitu  One Auto Hub di Pulau Pinang
dengan jumlah pelaburan sebanyak RM630 juta. 


